
TIERZO.








La primma che venette fù Petella

Sore carnale de no cacciavino,

Ch’havea na faccie ianca, rossa, e bella,

Che copeta parea de lo pennino,

Portava de Gragnano na gonnella,

E no ieppone viecchio d’armosino,

Co no corzetto po co la granniglia

Che fece à chiù de quatto auza le ciglia.



Pimpa po venne figlia à la mammana,

O mamma mia che uocchio à zennariello?

Na rrobba havea de capisciola, e lana

A la ntrellice commo terzaniello,

Teneva schitto quanto na campana

Na vozzolella ncanna, e no scartiello,

De lo riesto era tutta saporita,

Che n’appe gelosia quase la Zita.



Appriesso à chessa Iovannella ionze,

Che se bè haveva n’uocchio scarcagnato

A lo banco tenea chiù de seie onze

E chiù d’uno nce havea l’uocchie appizzato

E ’ntrà l’autre uno che vennea caionze,

Ieva muorto ped essa, e spantecato,

E tanto chiù mò se ne iea mbrodetto.

Ca portaie na camorra de dobretto.



Con chessa accasione s’affrontaie

Co Pantullo la figlia de Rinella,

Che non s’erano viste ch’era assaie,

E adesa ne sperea la poverella,

Co l’uocchie l'uno à l’auto se parlaie,

Ma essa non capea dinto la pella,

E pe darele subeto no vaso

L’appe à cacciare n’uocchio co lo naso.




ch’era












[image: ]

[image: ]

Estratto 'e "https://nap.wikisource.org/w/index.php?title=Paggena:La_Vaiasseide.pdf/47&oldid=126199"


					Categurìa annascusa: 	Paggena leviello 4 - fernuta




				

			
			
		

		
			

		 Sta paggena venette cagnàta ll'urdema vota 'o 16 jen 2022, 'e 18:34.
	Chistu testo sta pubbrecate cu 'na licenza Creative Commons Attribuzzione-Condividi tale e quale;
ce ponno stà ate regule ccà e llà.
Vedite 'a paggena Termini pe ll'uso pe n'avé cchiù nfurmazzione.



		'Nfurmazzione p''a privacy
	Nfurmazzione ncòppa a Wikisource
	Avvertimiente
	Codice di condotta
	Sviluppature
	Statistiche
	Dicerazzione ncopp'ê cookie
	Vista p''o cellulare



		[image: Wikimedia Foundation]
	[image: Powered by MediaWiki]





		

	
 

 

		
		

Toggle limited content width







